
«Գնումների մասին» Հայաստանի Հանրապետության օրենքի 37-րդ հոդվածի 
1-ին մասի 2-րդ կետին համապատասխան` Հայաստանի Հանրապետության կառավարությունը ո ր ո շ ու մ է.
1. Թույլատրել Հայաստանի Հանրապետության մշակույթի նախարարությանն իր կարիքների համար՝ ՀՀ Շիրակի  մարզի Գյումրի համայնքի Սբ Ամենափրկիչ եկեղեցու 2018 թ. կատարվելիք նորոգման և տարածքի բարեկարգման աշխատանքների, այդ աշխատանքների որակի տեխնիկական հսկողության ծառայությունների ձեռքբերման նպատակով 2018 թվականի հոկտեմբերի 30-ին հայտարարված՝ «ՀՀՄՆ-ԳՀԱՇՁԲ-18/83» և 2018 թվականի նոյեմբերի 14-ին հայտարարված՝ «ՀՀՄՆ-ԳՀԾՁԲ-18/84» ծածկագրերով գնանշման հարցման ձևով գնման ընթացակարգերը հայտարարել չկայացած՝ գնման պահանջի դադարման հիմքով:
     
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ՎԱՐՉԱՊԵՏԻ ՊԱՇՏՈՆԱԿԱՏԱՐ                 	   	            Ն. ՓԱՇԻՆՅԱՆ

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
	«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ 
ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. 
	Անհրաժեշտությունը

	
	Համաձայն «Գնումների մասին» ՀՀ օրենքի 37-րդ հոդվածի 1-ին մասի 2-րդ կետի` գնման ընթացակարգը չկայացած է համարվում, եթե դադարում է գոյություն ունենալ գնման պահանջը: Միաժամանակ, ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 58-րդ կետի համաձայն` օրենքի 37-րդ հոդվածի 1-ին մասի 2-րդ կետի հիմքով պետության կամ համայնքների կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել համապատասխանաբար` ՀՀ կառավարության կամ համայնքի ղեկավարի որոշման հիման վրա: 
Հետևապես, ՀՀ մշակույթի նախարարության կարիքների համար՝ ՀՀ Շիրակի  մարզի Գյումրի համայնքի Սբ Ամենափրկիչ եկեղեցու 2018 թ. կատարվելիք նորոգման և տարածքի բարեկարգման աշխատանքների, այդ աշխատանքների որակի տեխնիկական հսկողության ծառայությունների ձեռքբերման նպատակով 2018 թվականի հոկտեմբերի 30-ին հայտարարված «ՀՀՄՆ-ԳՀԱՇՁԲ-18/83» և 2018 թվականի նոյեմբերի 14-ին հայտարարված «ՀՀՄՆ-ԳՀԾՁԲ-18/84» ծածկագրերով գնանշման հարցման ձևով գնման ընթացակարգերը կարող են հայտարարվել չկայացած միայն ՀՀ կառավարության համապատասխան որոշման ընդունման դեպքում:

	2. 
	Ընթացիկ իրավիճակը և խնդիրները 

	
	ՀՀ Շիրակի մարզի Գյումրի համայնքի Սբ Ամենափրկիչ եկեղեցին (այսուհետ` հուշարձան), որն ավերվել էր 1988 թ. Երկրաշարժից, 90-ական թվականներից սկսել էր վերականգնել այդ նպատակով հիմնված «Ամենափրկիչ» հիմնադրամը` 
ՀՀ կառավարության կողմից հատուցված, ինչպես նաև մի շարք բարերարների նվիրաբերած միջոցների հաշվին: Վերականգնման աշխատանքները տևեցին 20 տարուց ավել, և դրանք հիմնականում մոտենում են ավարտման փուլին: Այժմ հիմնադրամը ցանկություն է հայտնել սկսված գործն իր միջոցներով հասցնել ավարտին:
Երկրաշարժի 30-րդ տարելիցին ընդառաջ նախատեսվել էր պետական աջակցությամբ վերականգնել հուշարձանի աղոթասրահի և բեմի հատակները, ինչի համար խնդրանքով ՀՀ մշակույթի նախարարությանն էր դիմել Շիրակի թեմի առաջնորդը:
Այդ նպատակով Հայաստանի Հանրապետության կառավարության 2018 թվականի հոկտեմբերի 10-ի N 1148-Ն որոշմամբ 2018 թվականի պետական բյուջեի «04. Հուշարձանների ամրակայում, նորոգում և վերականգնում» ծրագրով հատկացված գումարների շրջանակներում տնտեսված և չծախսված 60023.6 հազ. ՀՀ դրամ միջոցներից խնայողությունների վերաբաշխմամբ նախատեսվում էր 
24 553.8 հազ. ՀՀ դրամ տրամադրել հուշարձանի նորոգման և տարածքի բարեկարգման աշխատանքների, այդ աշխատանքների որակի տեխնիկական և հեղինակային հսկողության ծառայությունների ձեռքբերման համար:
2018 թվականի հոկտեմբերի 30-ին «ՀՀՄՆ-ԳՀԱՇՁԲ-18/83» ծածկագրով հայտարարվել է գնանշման հարցման ձևով գնման ընթացակարգ` հուշարձանի 2018 թ. կատարվելիք նորոգման և տարածքի բարեկարգման աշխատանքների (հուշարձանի աղոթասրահի և բեմի հատակների սալարկման աշխատանքների իրականացում) ձեռքբերման նպատակով, որի արդյունքում ընտրված մասնակից է ճանաչվել «Շինարար-97» ՍՊԸ-ն, և որին սահմանված կարգով առաջարկվել է կնքել համապատասխան պայմանագիր:
2018 թվականի նոյեմբերի 14-ին «ՀՀՄՆ-ԳՀԾՁԲ-18/84» ծածկագրով հայտարարվել է գնանշման հարցման ձևով գնման ընթացակարգ` վերոնշյալ աշխատանքների որակի տեխնիկական հսկողության ծառայությունների ձեռքբերման նպատակով: Ընթացակարգի արդյունքում` գնահատող հանձնաժողովի 2018 թվականի նոյեմբերի 29-ի որոշմամբ ընտրված մասնակից է ճանաչվել «Շինկենտրոն» ՓԲԸ-ն:
Հուշարձանի ներսում՝ դեռևս 20 տարի առաջ կառույցի վերին նիշերում աշխատանքների ավարտման նպատակով կապված և եռակցմամբ ամրացված տախտակամածը բարերարը խոստացել էր ապամոնտաժել, սակայն ինչ-ինչ պատճառներով այն չի կատարվել: Հաշվի առնելով, որ տախտակամածի քանդման-հեռացման և կրկին կապման ու քանդման իրականացումը լրացուցիչ ժամանակ և միջոցներ կվատներ՝ անարդյունավետ էր դառնում աղոթասրահի և բեմի սալարկման նախատեսված աշխատանքների իրականացումը և անհնար էր դրանք ավարտին հասցնել մինչև 2018 թվականի դեկտեմբերի 7-ը:
Վերոգրյալով պայմանավորված` դադարել է ՀՀ Շիրակի մարզի Գյումրի համայնքի Սբ Ամենափրկիչ եկեղեցու աղոթասրահի և բեմի հատակների սալարկման աշխատանքների 2018 թվականին իրականացնման պահանջը: 

	3. 
	Տվյալ  բնագավառում  իրականացվող  քաղաքականությունը

	
	Հուշարձանների պահպանությունը և դրանց գիտական, կրթական, մշակութային, ճանաչողական, զբոսաշրջային, ինչպես նաև հոգևոր-պաշտամունքային նպատակներով օգտագործումը

	4. 
	Կարգավորման նպատակը և բնույթը

	
	Հուշարձանների պահպանության նպատակով ՀՀ օրենսդրությամբ սահմանված կարգով հուշարձանների ամրակայումը, նորոգումը և վերականգնումը, պատմաճարտարապետական արժեքներին  համապատասխան օգտագործումը և հաջորդ սերունդներին փոխանցումը:

	5. 
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքները կատարել են  Հայաստանի Հանրապետության մշակույթի նախարարության մասնագետները:

	6. 
	Ակնկալվող արդյունքը

	
	Իրավական ակտի կիրառման արդյունքում չկայացած կհամարվեն գնման ընթացակարգերը`  գնման պահանջը դադարելու հիմքով:



ՏԵՂԵԿԱՆՔ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2018 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:


ՏԵՂԵԿԱՆՔ
«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ»  
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

